Wampum kispison

acimowin 1

mihcéto-pisimwak eékwa niki-papamohtan e-kakweé-miskaman oma piwapisk mana ka-
miskotonamihk, eékosi ta-masinipéhihkotaman anima ka-itapahtahikowisiyan ékwa mina ta-
asonamakéyan nitayisiyinimak owéyotisiwiniwawa. 6hi wawiyésiwina asasikatéwa nasakahk,
nitahcahkomihk. kéyapic pimatisiwak nikihc-aniskotapanak niyawihk. mihcéto-pisimwak ekwa
niki-pawaten. ka-wawiyesit tipiskawi-pisim, kthkayasow ta-wapahtahit ma meéskanas — ota
nitakahki-kispisonihk, ita ka-ki-kikamohak awa wampum-ésis. micimina nicihciy-piskokanan.
mosihta opahkahokowin. pé-nokohow awa €sis ka-poni-ihkastéyik kihcikamiy. niki-miyikawin
awa ésis. 0ma piwapisk, ka-ki-monahikateyik askiy waskikanihk ohci, éwako é-
yehyéstamakoyan opimatisiwin niyawihk isi. niya pahki apisis €kota. askiy. piwapisk. ésis. nipiy.
acimowin. 0ma apatéyihtamowin ékwa pakoséyihtamowin, nitayisiyinimak ka-waskawicik.

acimowin 2

opiskatinahkéw oma niya. niki-naspisthaw nitahcahkom, tapiskoc kihiw wiyaw é-anaskahtéyik
Wisconsinacihk. niki-mawasakwastan kaskitéw-askiy ta-nokosistamakéyan ninaspisthcikan,
nipakoséyihtamowina. ki-papamipiciwak nitayisiyinimak, mitoni kinwésk niki-atamitonan, e-
anihi ka-ki-waskawimakahk kinépiko-piskwatinaw. niki-kahcitinamwan wiyaw, é-pihci-
makonaman kispisonihk. kineépikwak niki-witapimawak, é-kanawapamakik é-wah-ohpiskwécik
ta-nakatawapamicik, é-kanawapamakik é-kakwe-nisitohtawicik. €kosi niki-péhtan
pitikwahpitaman atiht acimowina. nika-kah-kwayakopitén, é-pakitinaman ta-nimihitomakahki,
ta-nikamomakahki, ta-pikiskwémakahki. mamihci-kikiska kinamahtinihk, nawac ciki kitehihk.
ékwa nanitohcike!

acimowin 3

kah-kinwés ota niki-ayanan. okwéskimowak oma niyanan, é-kaskihtayahk ta-kwéskimoyahk
ékwa ta-pikiskweyahk tapiskoc kihcihtwawi-pisiskiwak. aniki ka-papamitacimocik, ka-
yahyanahkik, ekwa ka-pimihacik, eékonik niwici-pimohtémikonanak. awasisak ka-tah-
tapasinahamwak masinahikasowinisa ékwa wawiyésiwinisa, ka-ah-iyinthkéwak, ékwa ka-mah-
mawasakonéwak asinisa, ésisa ékwa manicosa. niki-wapahtahikwak tanisi ta-mawacihiwéyan,
tanisi ta-pimacihiwéyan nipikiskwéwinihk. eékoni ohi kiya, ta-kakwe-nisitohtaman. natawapahta
ité ka-kimiwahk. soskwac kwayasko-pahkihtin. natawapahta ité ka-pisimowahk. ékoni mina
kwayaskwamonwa. asiniwacihk, nah-nihciciwan ité ka-meésciciwahk kayas ohci.
nthcicéskiwakipayiwa ékwa konapoya mina kisiska-nthciciwanwa. niyanan maka?
nipapamohtanan e-kakwe-ati-kwayaskohtéyahk. ekoni ohi mawikan, nawikaninan,



nipwamikaninan. awa ésis nika-kiwétotakonan askihk isi, ta-minahéw ekwa ta-asaméw
ayisiyiniwa misiwéskamik.

